
Malia que o xénero poli-
cial é facilmente reducible a 
un determinado número de 
pautas e convencións, segue 
satisfacendo as ansias lecto-
ras, segue en plena forma, 
máis de moda que nunca, 
sobre todo a nivel cuantitati-
vo. As enquisas sinalan que 
un de cada catro libros que 
se venden en España, co-
rresponde a unha novela 
negra / policial. Un xénero 
estimado ata hai pouco co-
mo menor, pero que hoxe 
reivindican autores moi im-
portantes. Tamén en Galicia 
o xénero pasou a acaparar 
os andeis das librerías. E na 
nosa literatura non para de 
medrar, de ramificarse e pa-
rir personaxes e sagas. Aí es-
tán entre os nosos detectives 
máis famosos Frank Soutelo, 
Nivardo Castro, Sebastián Fa-
raldo e a mesma Ana Can-
deán. A todos eles uníuselles 
no ano 2007 Leo Caldas, o 
protagonista de Ollos de au-
ga, unha das novelas gale-
gas contemporáneas máis 
lidas, traducidas e premia-
das. O seu autor, Domingo Vi-
llar, que facía entón o debut 
literario, bota de novo man 
do personaxe Leo Caldas 
para intentar cativar o lector 
coa súa segunda achega, A 
praia dos afogados. 

 De novo unha pescuda 
policial, unha intriga que 
parte do achado do cadá-
ver dun mariñeiro nunha 
praia de Panxón, coas mans 
atadas cunha brida de plás-
tico e o rostro desfeito. Na vi-

la todos pensan que o mari-
ñeiro, cun pasado tormento-
so, se suicidou. Non é do 
mesmo parecer o inspector 
Leo Caldas que baseándose 
na indagación, 
na observa-
ción, na intui-
ción e nunha 
insólita perse-
veranza, for-
mula hipóte-
ses, segue pis-
tas, busca teste-
muñas e non 
lle falta un 
chisco de sor-
te. Ao final o 
necesario es-
quema detecti-
vesco ( orde – 
desorde - orde 
restaurada ) 
cúmprese, di-
ríamos, por 
partida triple. 
O protagonista 
da novela en 
efecto, e a pe-
sares de que 
unha tras outra 
semellan es-
vaecerse as li-
ñas da súa in-
vestigación, re-

solve o enigma de tipo cri-
minal que se nos narra nun-
ha novela de estrutura pe-
chada. 

 Porén, A praia dos afoga-

dos adoece das mesmas ei-
vas que Ollos de auga. Na 
presente entrega predomi-
nan as convencións do xé-
nero detectivesco en detri-
mento doutro subxénero 
dentro da novela policial: a 
novela negra, unha fórmula 
narrativa máis rica e com-
plexa, na que a resolución 
do enigma, deixa de ser o 
obxetivo principal, pasando 
a formar parte do primeiro 
plano o retrato crítico da so-
ciedade e a introspeción 
psicolóxica do detective e 

do sospeitoso. En A 
praia dos afogados 
hai certamente sus-
pense, lectura doa-
da, narratividade. 
Pero pouco máis. 
Leo Caldas é unha 
máquina de pensar, 
pero non evolucio-
na, ao igual que o 
resto dos persona-
xes, os ambientes, 
climas e costumes 
son só decorados 
externos. O estilo é 
áxil e claro, mais 
sen ningún flash de 
fantasía. Xa que lo-
go, unha novela de 
consumo rápido 
que non vai máis 
alá diso que os in-
gleses bautizaron 
como Whodunit? 
(Quen o fixo? ) 

Whodunit?

Puntual como a 
primavera, vén ás no-
sas mans un novo vo-
lume dos Premios Li-
terarios Minerva do 
2008, Cun lirio branco 
no peito. Como todos 
os anos a colleita re-
sulta vizosa e abre os 
nosos ollos polo 
asombro e o noso co-
razón pola calidez 
dos textos que nos 
presenta o certame 
convocado polo cole-
xio Peleteiro de San-
tiago. Escritores moi 
novos, novísimos, ini-
cian a súa andadura 
literaria ao abeiro 
deste galardón. O to-
mo, precedido por un 
fermoso prólogo de 
Agustín Fernández 
Paz, está fermosamen-

te editado 

po r  
Galaxia. 

Na lírica 
notamos unha clara 
diversidade no trata-
mento poemático. En 
primeiro lugar, Diana 
Iglesias Mato, que ob-
tivo o primeiro pre-
mio, vai delineando o 
seu mundo interior 
fustigado por emo-
cións moi dolorosas. 
O seu verso inclínase 
cara á narratividade. 
Rosa C. Piñeiro Fariña 
domina a musicalida-
de do verso. En “Ver-
bas en vida” recorre 
aos lugares comúns 
da coloquialidade 
ben reelaborada. Ce-
lia Parra Díaz practica 
unha poesía máis lú-
dica, con acrósticos 
en posición inicial e 
final de verso, xogan-
do aereamente coas 
palabras. Pablo Louri-
do Fernández tamén 
aposta pola narrativi-
dade; mentres que 

Jaime Pereira Maroto 
pola concisión; Móni-
ca Prieto Giráldez, po-
lo discurso plural. 

A prosa de Daniel 
Martínez Mariño, en 
“Catálogo Messier”, 
instálanos nun tema 
terríbel: o cancro que 
furta a vida dos que 
máis amamos, con pa-
vorosa crueldade. 
Magnífico o estilo 
con que escribiu este 
conto. Tamén o segun-
do premio, “Deslem-
brado”, de Lorena 
Iglesias González, tra-
ta dunha penosa en-
fermidade, neste caso 
o alzeimer, que vai 
borrando o pasado e, 
portanto, a vida vivida 
para deixar paso a 
unha desolación sen 
perspectiva. O tercei-

ro premio, 

“ O x o -
guete”, de Amud, de 
Lorena Riveiro Rodrí-
guez, sitúanos na ma-
goada África, territo-
rio devastado pola 
avareza das potencias 
coloniais que seguen 
lucrándose dela fo-
mentando guerras fra-
ticidas e roubando as 
súas materias primas. 
“A fronteira”, de Lucía 
López de Abajo Ló-
pez, adéntrase na 
mente dun esquizo-
frénico, esta vez des-
de un curioso e ben 
trabado monólogo in-
terior. A todos, para-
béns. 
 
VV. AA., Cun libro 
branco no peito, Ed. 
Colexio Peleteiro, 
Santiago, 2009, 108 
páxinas

Este ano, a AELG sor-
prendeu a Elena Ponia-
towska (París, 1932) e enga-
diu á súa longa lista de pre-
mios a estilográfica que a 
acredita como “Escritora 
Galega Universal”, un galar-
dón destiñado a autores 
cuxa obra e personalidade 
conteñen “un alto contido 
ético e estético que os con-
verte nun referente para o 
seu pobo”. Neste caso, unha 
autora nacida en Francia, 
descendente da nobreza 
polaca e afincada en Méxi-
co, que aprendeu a lingua 
na que tan atenta-
mente escribe 
cando xa falaba 
inglés e francés. 
Aprendeuna na 
infancia, das cria-
das; porque era o 
idioma das clases 
baixas, dos que 
non tiñan voz; o 
que non pagaba a 
pena estudar na 
escola porque xa 
se aprendería de 
oílo na rúa: o es-
pañol. Estes dez 
contos -cuxas tra-
ducións ao gale-
go realizaron ou-
tros tantos mem-
bros da AELG- pu-
blicáronse por 
primeira vez en 
1975, dentro da 
escolma titulada 
De noche, vienes. 

Cunha mestu-
ra de lirismo e iro-
nía, biografía e de-

nuncia, a autora presenta 
un álbum de vívidas estam-
pas, de ricas imaxes; ás ve-
ces, debuxadas con diálo-
gos precisos; outras, con ur-
xencia de confesión, de 

carta non enviada; outras, 
con beata cadencia de la-
daíñas nas que, porén, late-
xa o erotismo. Das historias 
desta crónica de vivencias -
“despois de todo, a vida 

dun é máis forte ca 
a dos demais”-, ex-
tráese o retrato so-
cial e afectivo dun-
ha época en trans-
formación -do rol 
feminino, da edu-
cación, das xerar-
quías-, na que se 
percibe o esgaza-
mento entre a fide-
lidade ás normas 
dun pasado aboca-
do á decadencia e 
a busca dunha no-
va identidade. O 
mundo das mulle-
res, fundamental-
mente das da bur-
guesía, percíbese 
abafante, apegado 
aos obxectos, opre-
sivo, ata certo pun-
to sempre menor 
de idade, e contro-
lado por estritos ri-
tuais formais e reli-
xiosos. Adestradas 
na sumisión e na 

espera, reducidas a mero 
decorado -agás no escala-
fón familiar, imperio do-
méstico do seu poder-, 
manteñen as distancias 
(coas mulleres do servizo, 
cos homes, cos seus pro-
pios desexos) e perpetúan 
o descoñecemento e os 
prexuízos. Mais, nos salóns 
e nos confesionarios, as se-
ñoritas ben educadas “para 
esquecer o que non lles 
convén” tamén espertan á 
carnalidade e á concien-
cia. Engaden tigres erectos 
ás súas coleccións de bibe-
lots, convértense en prince-
siñas que loitan polos opri-
midos e, como dí a súa 
avoa, semella que gozan en 
“parecer bolxeviques”; es-
cravizan vontades desde a 
pantalla do cine e, aínda 
que sexa nos hoteis tristes 
das despedidas, reúnense 
cos seus amantes. Desexan 
liberarse, coma deses mo-
bles herdados e cariados 
pola couza dos que tanto 
custa desfacerse, das con-
vencións. Non sempre é po-
sible, porén, a enmenda dos 
erros do pasado. Nesta gale-
ría de personaxes frustra-
dos, ás veces traidores e ás 
veces vítimas desa entrega 
insensata que é o amor, 
moitos agardan inutilmen-
te o que non chegará, o que 
nunca volve. 

